
RHAN 4
Y WEITHDREFN AR GYFER CEISIADAU

Cysylltu a'r asiantaeth fabwysiadu briodol

12.—(1) Rhaid i'r asiantaecth gyfryngol (onibai mai hi yw'r asiantaeth fabwysiadu briodol)
gymryd pob cam rhesymol i sefydlu a oedd asiantaeth fabwysiadu ynghlwm wrth y mabwysiad ac,
os felly, adnabod yr asiantaeth fabwysiadu briodol.

(2) Mae'r camau y cyfeirir atynt ym mharagraff (1) yn cynnwys—
(a) gofyn yn ysgrifenedig am yr wybodaeth honno oddi wrth y Cofrestrydd Cyffredinol;

(b) os bydd y Cofrestrydd Cyffredinol yn ardystio nad yw'r wybodaeth honno ganddo, gofyn
amdani yn ysgrifenedig i'r llys a wnaeth y gorchymyn mabwysiadu; ac

(c) holi'r awdurdod lleol ar gyfer yr ardal lle digwyddodd y mabwysiad.

(3) Os cafodd yr asiantaeth fabwysiadu briodol ei hadnabod, rhaid i'r asiantaeth gyfryngol
gysylltu a'r asiantaeth honno er mwyn gwybod a oes feto o dan reoliad 8 yn bodoli.

(4) os nad oes feto o dan reoliad 8 yn bodoli rhaid i'r asiantaeth gyfryngol —

(a) cael gwybod a yw'r gwrthrych wedi, ar unrhyw adeg, mynegi barn am gyswllt & pherthynas
yn y dyfodol neu am godi pwnc cyswllt o'r fath gydag ef;

(b) cael gwybod beth yw barn yr asiantaeth ynghylch priodoldeb y cais (gan ystyried y
ffactorau a grybwyllir yn rheoliad 6); a

(c) ceisio unrhyw wybodaeth arall sy'n ofynnol at ddibenion—
(i) olrhain y gwrthrych;
(i1) galluogi't gwrthrych i wneud penderfyniad deallus ynghylch cydsynio i ddatgelu
gwybodaeth amdano'i hun neu ar gyfer cyswllt a'r ceisydd;
(ii1) cwnsela'r gwrthrych mewn perthynas a'r penderfyniad hwnnw; neu
(iv) cwnsela'r ceisydd.

(5) Onibai bod feto y cyfeirir ato yn rheoliad 8 yn gymwys, rhaid i'r asiantaeth fabwysiadu briodol
gymryd pob cam rhesymol i gydymffurfio a chais oddi wrth asiantaeth gyfryngol o dan baragraff (3)
a chaiff ddatgelu i'r asiantaeth gyfryngol unrhyw wybodaeth (gan gynnwys gwybodaeth adnabod)
sy'n angenrheidiol at y diben hwnnw.



